
Annotatsiya. Ushbu maqolada kitobxonlik madaniyatini yuksaltirish chora-tadbirlari, 

kitobxonlik auditroiyasi yosh xuxusiytlari, jamiyatimizda yoshlarni g‘oyaviy-mafkuraviy jihatdan 

kamol toptirishida beqiyos ahamiyatga ega bo‘lgan kitobxonlik madaniyatining bugungi kundagi 

holati, bu boradagi ayrim muammolar va ularni bartaraf etish yuzasidan fikr-mulohaza 

bildirilgan. 

Kalit so‘zlar: kishilik jamiyati, Yangi O‘zbekiston, yangi islohotlar, kitobxonlik, 

kitobxonlik madaniyati, ma’naviy ehtiyoj, oilaviy mutolaa, badiiy asar tahlili, madaniy nutq, matn 

kompozitsiyasi, savodxonlik. 

SCIENTIFIC AND THEORETICAL BASIS OF IMPROVING THE SPIRITUALITY OF 

STUDENTS THROUGH LIBRARY CULTURE 

Abstract. This article discusses measures to improve the reading culture, the 

characteristics of young readers, the current state of the reading culture, which has incomparable 

importance in the ideological development of youth in our society, some problems in this regard 

and feedback on their elimination are reported. 

Problems in this regard and feedback on their elimination are reported. 

Key words: personal society, New Uzbekistan, new reforms, reading, reading culture, 

spiritual need, family reading, analysis of artistic creativity, cultural speech, text composition, 

literacy. 

НАУЧНО-ТЕОРЕТИЧЕСКИЕ ОСНОВЫ ПОВЫШЕНИЯ ДУХОВНОСТИ 

СТУДЕНТОВ ЧЕРЕЗ БИБЛИОТЕЧНУЮ КУЛЬТУРУ 

Аннотация. B данной статье рассматриваются меры по повышению культуры 

чтения, особенности юных читателей, современное состояние культуры чтения, 

имеющей ни с чем не сравнимое значение в идейно-идеологическом развитии молодежи в 

нашем обществе, некоторые проблемы в этом внимание и отзывы об их устранении 

сообщается. 

Ключевые слова: личное общество, Новый Узбекистан, новые реформы, чтение, 

культура чтения, духовная потребность, семейное чтение, анализ художественного 

творчества, культурная речь, текстовая композиция, грамотность. 

 

Yangi O‘zbekistonda mamlakatimizda ijtimoiy-siyosiy sohada amalga oshirilayotgan keng 

islohotlar vatan taqdiri, xalq ravnaqi, mustaqil yurtning kelajakdagi boshqaruvchilari-yangi avlod 

tarbiyasiga qaratilmoqda. Prezidentimiz Sh.Mirziyoyev kelajak yosh avlod tarbiyasiga katta 

ahamiyat berib: “Yoshlarimizning mustaqil fikrlaydigan,yuksak intelektual va ma’naviy 

salohiyatga ega bo‘lib,dunyo miqyosida o‘z tengdoshlariga hech qaysi sohada bo‘sh kelmaydigan 

insonlar bo‘lib kamol topishi,baxtli bo‘lishi uchun davlatimiz va jamiyatimizning bor kuch va 

imkoniyatlarini safarbar etamiz ” degan edilar. 

Mamlakatimizda yosh avlodni barkamol qilib tarbiyalash, ularning hayotga mustaqil 

qadam qo‘yishlari uchun barcha zarur sharoitlarni yaratishga qaratilgan tizimli ishlar amalga 

oshirilmoqda. Prezidentimiz Sh. Mirziyayev yosh avlod tarbiyasiga katta ahamiyat berib, Shunday 

degan edilar:”Maktabda o‘qitish metodikasi o‘zgarmasa, ta'lim sifati ham, mazmuni ham, muhit 

ham o‘zgarmaydi”. 

Shundan kelib chiqib, hozirgi vaqtda tarbiyaning noodatiy bo‘lgan shakllari va usullarini 

izlab topish, o‘sib borayotgan avlodda mustahkam tarbiya va qarashlarini shakillantirish bola 

shaxsida milliy madaniyat va milliy qadriyatlarni hurmat qilish, avaylab asrash tuyg‘ularini 

o‘stirishga diqqatini qarratmog‘imiz lozim. 

Yuqoridagi fikirlarga asoslanib, o‘sib borayotgan avlodning tarbiya tizimida xalq og‘zaki 

ijodi va pedagogikasi tajribalari yosh avlodni xarakteri va ongini boshqaruvchi vosita, asosiy kuch 

deb hisoblash mumkin.Тarbiyada  xalqning milliy va ma’naviy qadriyatlariga suyanish,ular orqali 

o‘quvchilarida milliy qadriyatlarni shakllantirish-o‘ta dolzarb masalalardan biridir.  

Chunki,bugungi kunda mafkuraviy poligonlarda yoshlar ongi va qalbi uchun kurash 

keskinlashgan bir paytda o‘quvchilarni iloji boricha,oila muhitida va maktabgacha ta’lim 

muassasasidanoq vatanparvar, xalqparvar, fidoiy, Vatani, xalqi uchun jonini ayamaydigan 

matonatli qilib tarbiyalash zarur. 

“Yoshlarimizga munosib ta’lim berish, ularning ilm-fanga bo’lgan intilishlarini ro’yobga 

chiqarishimiz kerak. Shu maqsadda maktabgacha ta’lim tizimini rivojlantirishimiz, o’rta va oily 

o’quv yurtlarining moddiy-texnik bazasini, ilmiy va o’quv jarayonlari sifatini tubdan 

yaxshilashimiz kerak”,-deydi yurtboshimiz. Ta’lim sohasi faoliyatini kitoblarsiz tasavvur qilib 

bo’lmaydi.  Ta’lim jarayonida o’quvchi ham, o’qituvchi ham bevosita kitob mutolaasiga ehtiyoj 

sezadi. Bu quvonarli, albatta. Lekin hozirgi kunda o’quvchilar asosan ilmiy adabiyotlar, darslik va 

qo’llanmalardan foydalanayotganlari bois badiiy asarlar mutolaasiga vaqt ajratishga imkoniyatlari 

cheklanyapti. O’quvchi faqat adabiyot darsida o’qituvchi bergan vazifani bajarish uchungina 

badiiy asarlarni qo’lga olyapti. Natijada esa ma’lum: mutolaa jarayoni sevimli mashg’ulot emas, 

majburiyatga aylanib qoladi.  

Kitob mutolaasiga havasi bolalikdan paydo bo’lmagan o’quvchi keyinchalik berilgan katta 

hajmli asarlarni o’qishga kuch topolmaydi, ishtiyoq sezmaydi, xohish bildirmaydi, faqat darslikda 

berilgan qisqartirilgan parcha bilangina tanishadi va yozuvchining butun asar mazmuniga singdirib 

yuborgan pafosini, g’oyaviy-badiiy maqsadini to’la anglolmaydi, badiiy asarlarning haqiqiy 

zavqidan bebahra qoladi, adabiyotning haqiqiy kuchini, qudratini his qilmaydi, natijada kitob 

o’qishga mehr qo’ymaydi. Kam o’qishning salbiy oqibatlari juda ko’p: kishida mustaqil fikrlash 

qobiliyati, voqelikni teran idrok etish, hodisalarga munosabat bildira olish, oq-qorani farqlay bilish 

ko’nikmalari to’liq shakllanmaydi; milliy madaniyat, tarix va an’analar bilan keng tanish 

bo’lmaydi; ma’naviy qashshoqlik va ojizlik kelib chiqadi; hayotda muammolarga duch kelganda 

yechim topishga qiynaladi, o’zini irodasiz sanaydi; savodxonligi past bo’ladi, so’z boyligi kamligi 

sababli fikrini to’la ifodalab berolmaydi; madaniy nutq uchun qo’yiladigan (aniqlik, to’grilik, 

mantiqiy muvofiqlik, jo’yalilik, soflik kabi) talablarga mos, kompozitsion jihatdan mukammal 

matn yaratishda, jumlalar tuzishda qiyinchiliklarga duch keladi.  

Buning isboti sifatida aytishimiz mimkinki, ona tili va adabiyot darslarida insho, bayon, 

diktant yozdirganimizda, aksariyat ta’lim oluvchilarning yozma ishida juda ko’p imlo, ishoraviy 

va uslubiy xatolar uchrashiga, ko’pchilik o’quvchilarning ijodiy ishlari saviyasi juda past 

ekanligiga guvoh bo’lamiz. Hatto darsda o’rganilayotgan badiiy parchalarni g’oyaviy-badiiy tahlil 

qilishda, ularning estetik ta’siri haqida bahs-munozara qilishda talaba jo’yali fikr aytolmaydi, 

munosabat bildirolmaydi. Bunday muammolarni bartaraf etish uchun talabalarga har hafta bitta 

ma’lum nomdagi badiiy asarni o’qishni topshiriq sifatida beramiz va o’sha asarning g’oyaviy-

badiiy jihatlarini o’rganib chiqamiz. Ta’lim-tarbiya jarayonida tom ma’noda davr talabiga mos 

haqiqiy vatanparvar, salohiyatli, dadil yoshlarni, g’oyaviy-mafkuraviy va intellektual jihatdan 

yetuk kadrlarni tayyorlashda, zarur ma’naviy ehtiyojlarni qondirishda adabiyot darslarining 

insonshunoslik, ruhshunoslik, axloqshunoslik sifatlari to’la namoyon bo’ladi. 

Xulosa qilib aytganda, har qanday davrda ma’naviy ehtiyojning qadri ortsa ortadiki, hech 

qachon yo’qolmaydi. Ma’naviy tanazzul jamiyat tanazzuliga sabab bo’ladi, ma’naviy barkamollik 

jamiyat taraqqiyotiga asosiy mustahkam poydevor vazifasini bajaradi. 

